
Oggenddiens: 12 April 2026 
Leraar: Johannn Herbst 
Tema: Hy is 

 
Inleiding – Die Tyd se Konteks 
Na die kruisiging is die dissipels nog in skok. Jesus verskyn aan verskeie mense: 
Maria Magdalena, die vroue, die twee op pad na Emmaus, die dissipels en later 
aan Thomas en Petrus. In hierdie tyd begin alles sin maak — hulle sien die volle 
openbaring van wie Jesus werklik is. 
Hulle besef: Hy is meer as net ’n leraar — Hy is God self. 

 

1. Die Ou – Profesie en voorbereiding – Asyn en sout 

God het lank voor die kruis reeds Sy plan aangekondig: 

• Genesis 12:3 – Deur Hom sal al die nasies geseën word. 

• Matteus 5:17 – Hy vervul die wet. 

• Galasiërs 3:13-14 – Hy neem die vloek op Hom. 

Ook in Jesaja 53 sien ons: Hy dra ons sonde, Hy dra ons straf, Hy bring 

genesing en herstel. 

Die Pasga-lam (Eksodus 12) wys vooruit na Jesus — die Lam wat God se 

oordeel afweer. 

En dan sê Jesus self: “Ek is” (Johannes 8) — Hy verklaar dat Hy God is. 

2. Die Kruis – Die middelpunt van alles 

By die kruis kom alles bymekaar: Waar die wêreld se sonde en God se 

geregtigheid ontmoet — dáár is oorwinning. 

 

Hier gebeur: 

1. Die vervulling van God se belofte aan Abraham. 

2. Die volle vervulling van die wet. 

3. Die dra van die straf van die wet en die sonde van die mensdom. 

 

Hy is by die kruis: Die Pasga-lam, Hoop vir die hopeloses, Lewe vir die dooies, 

Vrede vir die onrustiges, Rus vir die vermoeides, Genesing vir die gebrokenes. 

 

Hy het die volle gewig gedra. Daarom sê Hy vandag:  

“Kom lê jou laste neer.” 

Die Geskenk – Genade 

As gevolg van die kruis gee Hy vir ons: 

1. Genade vir redding: Toegang tot alles wat Hy bereik het. 



2. Daaglikse genade: Krag om elke dag te leef. 

 

3. Die Nuwe – Die Olie (Heilige Gees) 
 
Jesus het opgestaan — dit bevestig die werk van die kruis. 
 
Nou leef ons in die nuwe: Jy het toegang tot Sy oorwinning deur die krag van die 
Heilige Gees. Jy identifiseer met Sy dood en opstanding (Romeine 6). Jy trek die 
nuwe mens aan (Kolossense 3). Jy leef in die Gees (Romeine 8). 

 

Prakties – Die Heilige Gees 

Met Jesus se hemelvaart kom die Heilige Gees (Johannes 14; Handelinge 2). 

 

Die Heilige Gees: 

• Is volkome God (nie net ’n krag nie). 

• Praat, lei en leer. 

• Oortuig van sonde. 

• Gee gawes. 

• Troos en bemoedig. 

• Openbaar Jesus. 

• Werk heiligmaking in ons. 

Hy woon in jou en werk voortdurend. 

Leefwyse – Afhanklikheid 

As gelowige leef jy in: 

• Konstante genade. 

• Afhanklikheid van die Heilige Gees. 

Hier ervaar jy Hom: 

• In Sy stem. 

• In aanbidding. 

• In die Woord. 

• In krag om te bedien. 

Maar dit begin by een ding:  

’n Begeerte na Hom. 

Slot 

Soos die dissipels gewag het — met verwagting en honger — so moet ons ook. 

 

Hy is. 

En deur die Heilige Gees kan jy leef in Sy oorwinning. 


